
Vendim i Këshillit të Mediave të Shkruara të Kosovës ndaj 

ankesës së Arben Vitia kundër Albanianpost.com  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 21 shkurt 2024,  shqyrtoi ankesën e dërguar 

nga Arben Vitia kundër Albanianpost.com lidhur me 

publikimin e shkrimit me titull “Një nga klinikat kryesore 

të QKUK-së para kolapsi, sepse Arben Vitia refuzon të hap 

konkurs për pranimin e 4 specialistëve të kirurgjisë 

vaskulare”, dhe mori këtë 

- Ankesa miratohet pjesërisht. 

 

 

 

 



 

 

 

 

                      

                      A R S Y E T I M 

 

 

Media ka publikuar një lajm me titull “Një nga klinikat 

kryesore të QKUK-së para kolapsi, sepse Arben Vitia refuzon 

të hap konkurs për pranimin e 4 specialistëve të kirurgjisë 

vaskulare”, me pretendimin se artikulli bie në kundërshtim 

me kapitujt II(raportimi i së vërtetës) dhe IV (e drejta 

për t’u përgjigjur) të Kodit të Mediave. 

  

Lajmi është shkruar në gazetë online dhe objekt i kësaj 

ankese është tekst i shkruar, andaj ankesa është e 

lejueshme për trajtim dhe e afatshme. 

  

Pas leximit të ankesës, KMShK gjen se ankesa është e bazuar 

pjesërisht. Pra, miratohet pjesërisht. 

 

KMShK pas leximit të ankesës dhe shkrimit të publikuar ka 

gjetur se media në pëgjithësi ka raportuar drejt për 

çështjen, por interpretimi në titull dhe në paragrafin e 

dytë nuk është i mbështetur në përgjigjet e dhëna nga palët 

dhe provat e prezentuara.  

 

KMShK konsideron se përgjegjësia e Ministrisë së 

Shëndetësisë ndaj SHSKUK-së është e qartë dhe media është 

dashur të ketë më shumë kujdes në intepretimin e 

kompetencave. 

 

KMShK konsideron se çështja që ka të bëjë me refuzimin për 

të vepruar nga ana e ankuesit nuk është interpretuar drejt, 

duke shkaktuar huti dhe paqartësi për publikun, 

rrjedhimisht duke bërë shkelje të pjesshme të Kapitullit II 

(raportimi i së vërtetës) të Kodit të Etikës. 

 



Është obligim i mediave që ta raportojnë të vërtetën dhe ta 

paraqesin atë me interpretim të duhur të fakteve dhe 

provave.  

 

Në lidhje me mosdhënien e mundësisë për t’u deklaruar, 

KMShK konsideron se media e ka kontaktuar ministrinë e 

udhëhequr nga ankuesi dhe ka marrë përgjigje, të cilën e ka 

përfshirë në tekst. Andaj, KMShK konstaton se nuk është 

shkelur Kapitulli IV (e drejta për t’u përgjigur) të Kodit 

të Etikës. 

 

 

Andaj, KMShK vendos që ankesa të miratohet pjesërisht. 

 

 

 

 

 

Këshilli i Mediave të Shkruara të Kosovës 


